
“Ya Allah, aku memohon kepada-Mu keampunan dan kesejahteraan di dunia dan di akhirat. Ya
Allah, aku memohon kepada-Mu keampunan dan kesejahteraan pada agamaku, duniaku,
keluargaku dan hartaku. Ya Allah, tutupkanlah keaibanku dan amankanlah diriku daripada rasa
takut. Ya Allah, peliharalah diriku dari hadapan dan belakangku, dari kanan dan kiriku serta dari
atasku dan aku berlindung dengan keagungan-Mu daripada diceroboh (dianiayai) dari sebelah
bawahku.”

[Riwayat Sahih Ibn Majah (2/332) dan Abu Daud (5074)]

“Ya Allah, Tuhan yang mengetahui perkara yang ghaib dan yang nyata, Pencipta langit dan bumi,
Tuhan setiap sesuatu dan Pemiliknya, aku mengaku bahawa Tiada Tuhan yang berhak disembah
melainkan Engkau, aku berlindung dengan-Mu daripada kejahatan diriku dan kejahatan syaitan dan
segala tipu dayanya, dan aku berlindung daripada aku sendiri terdorong untuk melakukan
kejahatan atau aku mendorong seorang Muslim (orang lain) untuk melakukannya.”

[Riwayat Sahih At-Tirmizi (3/142) dan Abu Daud]

“Dengan Nama Allah yang tidak mendatangkan mudharat bersama nama-Nya oleh sesuatu di bumi
dan tidak juga di langit, Dialah Yang Maha Mendengar lagi Maha Mengetahui.”

(Dibaca sebanyak 3 kali)

Kelebihan: Sesiapa yang membaca doa ini sebanyak tiga kali pada waktu pagi, maka dia tidak akan
ditimpa sebarang musibah sebelum masuk waktu petang. Dan sesiapa yang membacanya sebanyak tiga
kali pada waktu petang, maka dia tidak akan ditimpa sebarang musibah sebelum masuk waktu pagi.

[Riwayat Sahih Abu Daud (4/323), at-Tirmizi (5/465), Ibn Majah (2/332) dan Ahmad]

“Aku redha Allah sebagai Tuhan, Islam sebagai agama dan Muhammad SAW sebagai Nabi.”
(Dibaca sebanyak 3 kali)
Kelebihan: Allah telah menjanjikan kepada sesiapa yang membaca doa ini sebanyak tiga kali setiap

pagi atau setiap petang, maka dia akan berasa puas dan gembira pada hari Kiamat (Hari
Kebangkitan).

[Riwayat Ahmad (4/337), an-Nasa'i, Ibn as-Sunni (no. 68) dan at-Tirmizi (5/465). Hadis ini adalah
hadis sahih]

"Wahai Rabb Yang Maha Hidup, wahai Rabb Yang Berdiri Sendiri (tidak butuh segala sesuatu), dengan
rahmat-Mu aku mohon pertolongan, perbaikilah segala urusanku dan jangan diserahkan kepadaku
sekalipun sekejap mata (tanpa mendapat pertolongan dari-Mu)."

[Riwayat al-Hakim (1/545), Pentahkik dalam Sahihut-Targhib wat-Tarhib menilai hadis ini adalah Sahih]

“Kami hayati petang kami dan petang yang penuh Kekuasaan bagi Allah tuhan sekalian alam. Ya
Allah, aku memohon kepada-Mu kebaikan pada malam ini serta pembukaan, pertolongan, cahaya
(taufig dan hidayah), keberkatan dan petunjuk yang ada padanya. Dan aku berlindung denganMu

daripada kejahatan malam ini dan kejahatan yang datang selepasnya.”

[Riwayat Sahih Abu Daud (4/322)]

“Kami hayati petang ini di atas landasan fitrah Islam, di atas kalimah ikhlas (iaitu kalimah: i § @ y )
dan di atas agama Nabi kami Muhammad yang juga agama bapa kami Nabi Ibrahim yang lurus lagi
tunduk kepada Allah dan baginda bukanlah seorang yang musyrik.”

[Riwayat Ahmad (3/406-7), (5/123), An-Nasa'i, 'Amalul- Yawm wal-Laylah (no. 34), At-Tirmizi 4/209]

“Maha Suci Allah dan segala pujian bagi-Nya.”

(Dibaca sebanyak 100 kali)

Kelebihan: Sesiapa yang membaca zikir ini sebanyak seratus kali pada waktu pagi dan seratus kali pada
waktu petang, maka tiada seorang pun yang akan mengatasi amalannya pada Hari Kiamat, kecuali orang
yang membaca zikir ini lebih banyak daripadanya.

[Riwayat al-Bukhari (4/2071)]

“Tiada Tuhan yang berhak disembah melainkan Allah Yang Esa, tiada sekutu bagiNya, bagi-Nya
segala kekuasaan dan bagi-Nya segala pujian, dan Dia maha berkuasa ke atas setiap sesuatu.”

(Dibaca sebanyak 10 kali)

Kelebihan: Sesiapa yang membaca zikir ini sebanyak seratus kali sehari, maka dia akan mendapat pahala
seperti membebaskan sepuluh orang hamba. Seratus ganjaran kebaikan akan dicatat untuknya dan
seratus dosa akan dihapuskan daripadanya. Dia juga akan dilindungi daripada syaitan hingga ke petang.
Tiada seorang pun yang dapat melakukan amalan yang lebih baik daripadanya melainkan orang yang
membaca zikir ini lebih banyak daripadanya.”

[Riwayat al-Bukhari (4/95) dan Muslim (4/2071)]

“Aku memohon perlindungan daripada kalimah-kalimah-Mu yang sempurna daripada sebarang
kejahatan yang diciptakan.”

(Dibaca sebanyak 3 kali)

[Riwayat Muslim (4/2080)]

“Ya Allah, kurniakanlah selawat dan salam ke atas junjungan kami Nabi Muhammad.”

(Dibaca sebanyak 10 kali)

[Riwayat At-Tabarani dengan status hadis Jayyid]

